
Adroddiad a barn archwilio'r Archwilydd Cyffredinol 

Rwy'n ardystio fy mod wedi cwblhau'r archwiliad o'r Ffurflen Flynyddol am y flwyddyn a ddaeth i ben ar 
31 Mawrth 2023 o Gyngor Cymuned Tudweiliog. Cynhaliwyd fy archwiliad ar ran Archwilydd 
Cyffredinol Cymru ac yn unol â gofynion Deddf Archwilio Cyhoeddus (Cymru) 2004 (Deddf 2004) a 
chanllawiau a gyhoeddwyd gan Archwilydd Cyffredinol Cymru. 

Barn archwilio: Amodol 

Ac eithrio'r materion a adroddwyd isod yn fy Sail ar gyfer Amod, ar sail fy archwiliad, yn fy marn i, nid 
oes unrhyw faterion wedi dod i'm sylw i roi achos i bryderu, mewn unrhyw ffordd berthnasol, y 
wybodaeth a adroddwyd yn y Ffurflen Flynyddol hon: 
• nad yw wedi'i baratoi yn unol ag arferion priodol; 
• nad yw'r gofynion deddfwriaethol a rheoleiddiol perthnasol wedi'u bodloni; 
• nad yw'n gyson â threfniadau llywodraethu'r Cyngor; a 
• nad oes gan y Cyngor drefniadau priodol ar waith i sicrhau economi, effeithlonrwydd ac 

effeithiolrwydd wrth ddefnyddio adnoddau. 

Sail ar gyfer Amod 

Datganiad Llywodraethu Blynyddol 

Yn fy marn i, nid yw'r Datganiad Llywodraethu Blynyddol yn gyson â threfniadau rheoli mewnol a 
llywodraethu'r Cyngor ar gyfer y flwyddyn:  
• Atodiad 3: Cydymffurfio â deddfau a rheoliadau perthnasol. Nid yw'r Cyngor wedi cyhoeddi 

gwybodaeth y mae'n ofynnol iddo ei chyhoeddi'n electronig gan Ddeddf Llywodraeth Leol 
(Democratiaeth) (Cymru). Nid yw'r Cyngor wedi cyhoeddi hysbysiadau archwilio, cofrestr 
buddiannau Cynghorwyr a'r amserlen o daliadau aelodau. 

• Atodiad 3: Cydymffurfio â deddfau a rheoliadau perthnasol. Nid yw'r Cyngor wedi darparu 
tystiolaeth bod cyllideb wedi'i gosod yn unol â Deddf Cyllid Llywodraeth Leol 1992 a bod y 
praesept wedi'i osod yn unol â'r gyllideb. Mae'r Ddeddf yn ei gwneud yn ofynnol i'r Cyngor 
ystyried lefel ei gronfeydd wrth gefn wrth osod ei ofyniad cyllidebol. Rydym yn argymell bod y 
Cyngor yn gosod cyllideb yn unol â'r rheoliadau a'r codau ymarfer perthnasol. 

• Atodiad 8: Gweithredu argymhellion archwilio blaenorol. Nid yw'r Cyngor wedi gweithredu 
argymhellion archwilio blaenorol. Rydym yn argymell bod y Cyngor yn gweithredu argymhellion 
a godwyd drwy archwilio mewnol ac allanol. 

Materion ac argymhellion eraill 

Rwy'n tynnu sylw'r Cyngor at y materion a'r argymhellion canlynol nad ydynt yn effeithio ar fy marn 
archwilio ond y dylai'r Cyngor fynd i'r afael â nhw.  

Gwiriadau Cymeradwyo'r Cyngor  

Llofnododd yr Archwilydd Mewnol y Ffurflen Flynyddol ar ôl y Cadeirydd. Rydym yn argymell wrth 
symud ymlaen, bod trefniadau'n cael eu rhoi ar waith i sicrhau bod yr Archwilydd Mewnol yn llofnodi'r 
Ffurflen Flynyddol gerbron y Cadeirydd. 

Cofnodion cyfrifeg y Cyngor 

Nid yw llyfr arian y Cyngor yn cynnwys digon o wybodaeth fel yr awgrymir gan ganllawiau ymarferwyr 
Un Llais Cymru. Roedd llyfr arian y Cyngor yn cynnwys trafodiad siec heb ei gyflwyno ac allan o 
ddyddiad nad oedd wedi'i gynnwys yn gywir yn y datganiadau cyfrifyddu. Rydym yn argymell bod y 
Cyngor yn diweddaru ei gofnodion yn brydlon ac yn sicrhau bod y wybodaeth a gofnodir yn 
cydymffurfio â chanllawiau'r ymarferwyr. 

Lwfansau aelodau 

Lwfansau Aelodau: dylai'r Cyngor geisio cael cadarnhad ysgrifenedig gan aelodau unigol yn 
cadarnhau nad ydynt am dderbyn eu lwfans sylfaenol 

Nid oes unrhyw faterion pellach yr hoffwn dynnu sylw'r Cyngor. 

 

  
Richard Harries, Cyfarwyddwr, Archwilio Cymru 
O blaid ac ar ran Archwilydd Cyffredinol Cymru 
 

Dyddiad: 20/12/2023 

